
Inatsisartut isummerfigisassaattut siunnersuut, Naalakkersuisut
peqquneqgassasut naartunermi, erninermi meeravissiartaarnermilu
sulinngiffeqartarneq pillugu Inatsisartut inatsisaata nr. 5 19.
november 2020-imeersut allanngortinneqarnissaanik imaasillugu,
angajoqqaatut sulinngiffeqgarneq sapaatit akunnerinit 21-nit sapaatit
akunnerinut 37-inut sivitsorneqassasoq aammalu angajoqqaat
kiffaanngissuseqarlutik namminneq sulinngiffeqarnermik
aaliangiisinnaassasut.

(Inatsisartunut ilaasortag Anna Wangenheim, Demokraatit)

Ilaqutariit nikuttuut Inuit Ataqatigiit naleqartitaasa ilagilluinnarpaat.
Ilaqutariit nukittuut tassaapput inuunermik pitsaasumik inuunegarnissamut
tunngavissiissinnaasut. Ilaqutariit nukittuut tassaapputtaaq inuiaqatigiinni
nammagataasut.
Taamaammat Inuit Ataqgatigiit Inatsisartuni siunnersuuteqgartarnitsigut ilaatigut
makku angunikuuagut:
- Meerartaarnermut atatillugu aningaasaateqarfik ukiuni arlalinnit Inuit
Atagatigiinniit sulissutigereerlugu piviusunngornikuuvoq.
- Ilinniartut ilinniarnerup nalaani ernisimatillugit
kollegiaminiiginnarsinnaasarnissaat piumasaqgaatiginikuuarput.

Erninermi sulinngiffeqartarneq angajoqggaanngortunut nalitoorujussuuvoq.
Tassami piffissaq taanna pilluarfiuvoq minnerunngitsumillu ilinniarfiulluni.
Sapaatillu akunneri 21-t sivikitsuaggatut misinnarsinnaasarput; tassami
piffissaq taanna nalliukkaangat naalungiarsuit meraaqqgerivinnut isertilersarput
angajoqqgaanngorlaallu suliffimminnut uteriartulersarlutik.

Inuit Atagatigiinniit isumaqgarpugut ernereernermi sapaatip akunnerini 21-ni
sulinngiffeqarneq sivikippallaalersimasoq, sivitsorneqgarneralu meeqqganut,
angajoogganut aammali inuiagatigiinnut iluaqutaasinnaasoq isumaqgarpugut.

Sulinngiffegarnerup sivitsorneratigut meeqgap angajogqaaminit timikkut
tarnikkullu perorsarnegarnera tamakkiinerulissaaq; taamatuttaarlu meeqqganut
angajoqqgaanullumi aamma toqqissisimanarnerussalluni — taamaasilluni
meeqqgat pitsaasumik ineriartornissaa tunngavissaginnerussalluni.

Ilaqutariit nukittuut nunap ingerlalluarneranut tunngaviulluinnartuupput.
Taamaammat ilaqutariit nukittunerusut pilersinnerisigut nunamut
tunniussisinnaasut nukittuut pilersisssavagut.

Meerartaarnermi sulinngiffeqartarnerup sivitsornissaa anguniarlugu
suleriagginnermi ataataagataasut, anaanaaqgataasut, ataataasullu
inatsisiliornermi aamma eqqumaffigineqarnissaat kissaatigissavarput.
Minnerunngitsumillu namminersortut; assersuutigalugit nujalerisut,
isiginiarneqgarnissaat Inuit Atagatigiinniit kissaatigaarput. Tassami inatsit
ullumikkutut itsillugu nujalerisut ernereernermi sulinngiffeqarnermi
aningaasaateqarfimmit aningaasarsiagartinneqassagunik taava suliffegarfiutitik
matoqqgaartariagartarpaat. Taamanna pissusissamisuunngilag. Namminersortut
ernereernermi sulinngiffeqgarsinnaanissaat aqqutissiuuttariagarpoq.

Taamatut ogaaseqgarluta aalajangiiffigisassatut siunnersuut akuerinegarnissaa
inassutigaarput.



